
Xülasə: Məqalədə, lay (quyudibi) təzyiqi haqqında müntəzəm məlumatın əldə 

edilməsinin layların, istismar və vurucu quyuların düzgün idarə edilməsində əhəmiyyəti 

qiymətləndirilmiş və bundan sonra onun təyin edilməsi üsulları şərh edilmişdir. Aparılan 

araşdırmalar əsasında müəyyən edilmişdir ki, quyudibi təzyiqinin nəzəri və emprik 

üsullarla təyin edilməsi iqtisadi cəhətdən səmərəli və az insan əməyinə malik olsa da, 

ancaq müəyyən şərtlər daxilində özünü doğruldur. Bu üsulların tədqiqi bəzi uyğunluq 

şərtlərinin ödənilməsinə zərurət yaradır. Məsələn, sulaşan, qum hasilatına malik olan, 

quyuağzı təzyiqi qazla doyma təzyiqindən kiçik, böyük qaz amilinə malik olan flüidlərin 

hasili və s. kimi hallarda nəzəri və emprik üsulların nəticələri təqribi xarakter daşıyır. 

Qeyd edilənləri nəzərə alaraq, dərinlik manometrlərinin istifadəsinin üstünlüyü 

göstərilmiş və üsuldan irəli gələn çətinliklər: iqtisadi ziyanın; maili quyularda quyu 

lüləsinin forması, su, qum və flüidin tərkibi, və s. ilə bağlı mümkün qəzaların aradan 

qaldırılması yolları araşdırılmışdır. Burada əsasən “Neft daşları”, “Günəşli” və “Qalmaz” 

yataqlarında aparılan tədqiqat işlərinin təhlilindən istifadə edilmişdir. 

Açar sözlər: Lay təzyiqi, Quyudibi təzyiq, Quyudibi manometrlər, Quyuların 

sınanılması. 

Ümumiyyətlə, neft və qaz sahəsində çalışan mütəxəssislər istismar zamanı lay 

təzyiqinin  qismən və ya tam saxlanılmasına çalışırlar [1, 6-10]. Çünki lay təzyiqinin 

azalması süxur üzərinə düşən gərginliyin artması ilə yanaşı doyma təzyiqinə çatması 

zamanı qazın neftədən ayrılmasına, qaz-kondensat yataqlarında isə retroqrad 

kondensasiya nöqtəsində ağır komponentlərin kondensasiyasına səbəb olur. Beləki, 

yatağın karbohidrogen vermə qabiliyyətinin qiymətləndirilməsi, işlənmə parametrlərinin 

idarə edilməsi, quyudibi ilə lay təzyiqləri arasında fərqin nəzərdə saxlanılması mühüm 

amillər kimi bu parametrin qiymətindən asılı olur [1-4]. Bu mənada yataqlarının istismarı 

zamanı, lay təzyiqinə daima nəzarət edilməsi, onun mütəmadi olaraq ölçülməsi həm də, 

istismar və ya injeksiya quyusunun səmərəli istismarı üçün vacibdir [1, 2. 9]. Digər 

tərəfdən, quyuların stasionar və ya qeyr-stasionar rejimlərdə tədqiqinin əhəmiyyəti lay 

(quyudibi) təzyiqinin düzgün təyin edilməsindən birbaşa asılı olur. Deməli bu amil layda, 

quyudibi zonada və quyuda gedən proseslərin öyrənilməsi və eyni zamanda yerüstü 

texnoloji rejimlərin düzgün seçilməsinin əsasını təşkil edir. 

Beləliklə, qeyd edilənlərə əsasən lay (quyudibi) təzyiqinin cari qiymətinin və ya 

dəyişmə tendensiyasının təyini yeraltı, quyu və yerüstü prosesləri əhatə etdiyindən 

yataqların rasonal işlənilməsinin əsasını təşkil edir və onun dəqiq ölçülməsi mühüm 

məsələlərdən hesab edilir. Bunu nəzərə alaraq təqdim edilən iş lay (quyudibi) təzyiqin 

təyini üsullarını müzakirə edir və dərinlik manometrləri ilə bağlı çətinliklərin aradan 

qaldırılması yollarını araşdırır. 

Quyudibi təzyiqinin ölçülməsi üsulları haqqında. Quyudibi təzyiqin 

ölçülməsinin vacibliyi bu məsələni həmişə tədqiqatçıların diqqətində saxlamış və onun 

geniş inkişaf etdirilməsinə səbəb olmuşdur [5-8]. Şərti olaraq bu istiqamətdə nəzəri, 

emprik, yarım emprik və birbaşa ölçmə üsullarını ayırmaq olar [1-4]. Lay enerjisinin lay- 

quyudibi- quyu gövdəsi- quyuağzı- atqı xətti və nəhayət separatorda təzyiq şəklində 

paylanmasını nəzərə alsaq, nəzəri olaraq, quyudibi təzyiqi (𝑃!") və lay təzyiqini (𝑃#$%) 

ümumi şəkildə aşağıdakı düsturlarla hesablamaq olar. 
𝑃!" = ∆𝑃!& + ∆𝑃$' + ∆𝑃ş + ∆𝑃) + 𝑃*+,

𝑃#$% = 𝛥𝑃!" + ∆𝑃!& + ∆𝑃$' + ∆𝑃ş + ∆𝑃) + 𝑃*+,
&                                    (1) 

Burada: ∆𝑃!&- quyu gövdəsində, ∆𝑃$'- atqı xəttində, ∆𝑃ş- ştuser ətrafında, ∆𝑃)- 

manifold və ətraf borularda, ∆𝑃!"- quyudibi zonada təzyiq itkiləridir. 𝑃*+, isə, 

separatorun təzyiqidir. 

∆'𝑈" + 𝑈- + 𝐸. + 𝐸, + 𝑄 +𝑊, = 0                                               (2) 

Burada: 𝑈"- flüidin daxili, 𝑈--flüidin həcminin dəyişməsi,  𝐸.- kinetik, 𝐸,- 

potensial enerjidir;	𝑄- mübadilə olunan istilik miqdarı, 𝑊- sistem tərəfindən görülən 

işdir.  

Göründüyü kimi istər (1)-təzyiq balansı və istərsə də (2)-enerjinin saxlanması 

ifadələri sıxlıq, sıxılma əmsalı, enerji dəyişmələri, termodinamiki, sürtünmə, hidravlik və 

yerli itkilər kimi bir çox mürəkkəb amillərdən asılıdır (Şükar və Kornel,Vogel, Poettmann 

and Carpenter, Fancher and Brown, Hagedorn and Brown,  Beggs and Brill, Orkiszewski 

və s korrelyasiyaları) və ona görə də  quyudibi (lay) təzyiqinin nəzəri hesablamasında bir 

sıra çətinliklər yaradır [5-9] .  

Nəzəri yanaşmanın çox sürətlə inkişaf etməsinə baxmayaraq, mədən şəraitində 

asan əldə edilən və rahat hesablana bilən emprik və yarım empirik üsullar (Drew, Koo 

and McAdams, Beggs and Brill, Griffith, Gilber və s təqribi yanaşmaları və əyriləri) da 

öz aktuallığını saxlamaqdadır və götürülmüş yataq, quyu və flüid tərkibinə uyğun olaraq 

hesablamaların dəqiqliyini artırmaq da mümkündür. Lakin burada da mürəkkəb axın 

profili, çoxfazalı axın sistemləri, quyu lüləsi boyu faza çevrilmələri ciddi xətalara səbəb 

olur [8-10]. Qeyd edilənlər səbəbindən quyudibi (lay) 

təzyiqinin birbaşa ölçülməsi üsulları öz üstünlüyünü 

saxlayır. Lakin burada göstərilən amillərin təsiri aradan 

qaldırılsa da təzyiq qeyd edicinin daimi quraşdırılmış və 

dövrü buraxılan olmasından asılı olaraq, müəyyən 

çətinliklərlə əlaqəli olur. Məsələn, daimi quraşdırılmış 

elektrik və “fiber optic” kimi təzyiq ölçən cihazlar daimi 

nəzarət etmə imkanı yaratsa da çox bahalı və yalnız bir quyu 

üçün nəzərdə tutulur. Eyni zamanda bəzi texniki quraşdırma 

problemlərinə və mürəkkəb elektron çevirici cihazlara 

malikdir [10].   

 

Şəkil. Dərinlik qeydedən MQQ-2U manometrin 

sxemi  

a-manometrin tarazlıq halı, b-təzyiq yarananda yayın açılması anı 1-asqı; 2-saat 

mexanizmi; 3-gediş vinti; 4- daşıyıcı; 5-heliksli manometr yayı; 6-silfon; 7-maksimal 

termometr; 8-deşik; 9-lələk-pero. 

 

Müvəqqəti istifadə edilən dərinlik manometrləri öz dəqiqliyi və etibarlılığı ilə 

seçilirlər. Buna baxmayaraq, quyuya buraxılma əməliyyatı ilə əlaqəli nisbətən mürəkkəb 

avadanlıqlarla təchiz edilmişdir. Məsələn, istifadəsi geniş yayılan qeydedici 

manometrlərdən biri olan MQQ tipli heliksli manometrin (MQQ-2U) əsas beş hissəsi 

mövcuddur (şəkil).  

Bu hissələr kritik əhəmiyyətə malik olduğundan quyuya buraxılmadan əvvəl 

yoxlanılmalı və tənzimlənməlidir. Eyni zamanda istiqamətləndirici yük vasitəsilə 

birləşdirilir və endirilib qaldırılma zamanı xüsusi diqqət tələb edir. 

Dərinlik manometrlərindən istifadə zamanı yaranan mürəkkəbləşmələrin 

aradan qaldırılması yolları. Məlumdur ki, dərinlik manometrlərin istifadəsi quyuların 

sınanılması ilə birlikdə planlaşdırılır və tədbir xüsusi iş planı əsasında həyata keçirilir. İş 

planı standart olaraq bütün avadanlıqlara qoyulan texniki tələblərin, açıq fontana qarşı 

mübarizə avadanlıqlarının quraşdırılması və sınanılması, quyu haqqında məlumatların 

dəqiqləşdirilməsi və quyu gövdəsinin yoxlanılması kimi işləri əhatə edir. Bundan əlavə 

cihazın buraxılma sürəti ona daimi nəzarət edən ixtisaslaşmış heyətin olmasını belə 

nəzərdə tutur. Bütün bunlarla yanaşı tərəfimdən “Günəşli”, “Neft daşları”, və “Qalmaz” 

yatağından əldə edilən məlumatlar aşağıdakı məqamların vurğulanmasına ehtiyac 

yaradır. Qeyd edək ki,bu məqamlar son yeddi qəzanın təhlilinin nəticəsidir. 

ü Quyu lüləsində müxtəlif səbəblərdən yaranan bükülmə, deşilmə, qırılma kimi 

qüsurların endirilmə və qaldırılma zamanı müəyyən əngəllərə və qəzalara səbəb 

olur.Adətən dərinlik manometrləri ilə ölçmədən əvvəl quyudibinin təsdiqlənməsi 

əməliyyatı aparılılır.Burada istifadə edilən şablonun diametrlərinin düzgün seçilməsi 

mümkün qəzaların qarşısını almış olar. 

ü Maili quyularda quyu lüləsinin profilindən irəli gələn çətinliklər. Yuxarda 

göstərildiyi kimi əvvəlcədən qaldırıcının diametrinin açıq olması ilə yanaşı dərinlik 

manometrinin uzunluğu da nəzərə alınmalıdır. Belə olduqda endirmə (qaldırma) 

prosesinin səlist həyata keçirilməsini təmin etmək olar. 

ü Qum axınına malik olan quyularda adətən qum quyu lüləsində asılı vəziyyətdə 

qalır və manometrin hərəkəti zamanı axında yaranan kiçik fasilələr manometrin 

pərçimlənməsinə səbəb olur. Quyudan ardıcıl nümunələrin götürülməsi və boru 

arxasından kiçik həcmli neft vurmaqla axının sürətini dəyişmək və quyunun təmiz 

olmasına əmin olmaq olar. 

ü Sulaşmış quyularda quyuda axın profilinin daimi olaraq dəyişməsi və qeyri 

stabil axının yaranması quyudibi təzyiqin ölçülməsi zamanı çətinliklər yarada bilər. Belə 

quyularda quyunun sabit işinin təmin edilməsi vacibdir. 

ü Dərinlik manometrinin üstünlüklərindən biri ölçmə əməliyyatı zamanı 

quyunun işinə təsir etməməsidir. Lakin bu həmişə mümkün olmur. Bunun üçün 

manometrin ölçüləri elə seçilməlidir ki? quyuda axın profilinə təsiri minimum olsun.  

ü Qazlift quyusunda quyunun texnoloji rejiminin düzgün seçilməməsi də quyuda 

döyüntülərlə əlaqəli çətinlikləri yarada bilər. Ümumiyyətlə, quyuda bu tip əməliyyatlar 

zamanı texnoloji rejimin düzgün olması yoxlanılmalıdır. Digər tərəfdən quyuda hər hansı  

qeyri sabitliyin səbəbi təyin edilməli və sınaqdan öncə aradan qaldırılmalıdır.    

ü Qaz və qaz-kondensat quyularında digər amillərlə yanaşı quyudibi zonanın və 

quyu lüləsinin maye ilə yüklənməsi təzahürü də nəzərə alınmalıdır. Əgər quyunun 

quyudibi zonası təmizdirsə və məhsulunu nisbətən quru qaz təşkil edirsə və ya quyuda 

birfazalı axın mövcuddursa   onda quyudibi təzyiqi hesablama yolu ilə müəyyən etmək 

daha düzgün qərar olardı.  

ü Ümumiyyətlə quyuda bircins axın zamanı dərinlik manometrlərindən 

istifadəyə lüzum yoxdur, çünki müasir hesablama proqramları belə halda hesablamanı 

kifayət qədər dəqiqliklə həyata keçirir.  

Hal-hazırda quyuların sınanılması üçün istifadə edilən bir neçə iş planları 

nəzərdən keçirilmişdir və məlum olmuşdur ki,qeyd edilən bu amillər həmin planlarda tam 

əks olunmamışdır. Bu nəticələr baş verən qəzaların təhlilindən əldə edildiyindən onların 

daha qabarıq şəkildə nəzərə alınması və standartlaşdırılması mümkün qəzaların qarşısını 

almağa kömək edə bilər.  

Nəticələr: Elmi tədqiqat işlərinin təhlili nəticəsində quyudibi və lay təzyiqlərinin 

yatağın istismarı zamanı nəzarətdə saxlanılmasının və onun ölçülməsi dəqiqliyinin 

artırılmasının karbohidrogen hasilatının optimallaşdırılmasında əhəmiyyəti 

qiymətləndirilmişdir. 

Quyudibi (lay) təzyiqinin hesablanmasının nəzəri,emprik və yarım emprik 

üsullarının müasir nümunələrinin fundamental əsasına toxunulmuş və həmin üsulların 

tətbiqindən irəli gələn çətinliklər göstərilmişdir.Bununla yanaşı quyudibi təzyiqin birbaşa 

ölçülmə üsullarının üstünlükləri əsaslandırılmışdır. 

Quyudibi (lay) təzyiqinin ölçülməsi zamanı mümkün qəzaların qarşısını almaq 

məqsədi ilə son illərdə bu əməliyyatlar zamanı baş verən yeddi qəza hadisəsi qarşılıqlı 

şəkildə təhlil edilmiş  və əldə edilən nəticələrin müasir iş planlarında nəzərə alınması 

təklif edilmişdir.  

